
К ОПУБЛИКОВАНИЮ
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
Коми Республикаса йӧзлысь дзоньвидзалун видзан 
канму учреждениеясын торъя категория уджалысьяслы 
сэк, кор найӧ удж серти кывкутана могъяс збыльмӧдан кадколастӧ висьмӧмаӧсь COVID-19 выль коронавирус инфекцияӧн 
либӧ больничаысь бокын висьмӧмаӧсь ты ӧдӧмӧн, 
ӧтчыдысь сьӧм мынтӧм урчитӧм йылысь 
Коми Республикаса Веськӧдлан котыр шуис:
1. Урчитны Коми Республикаса йӧзлысь дзоньвидзалун видзан канму учреждениеясын врачьяслы, шӧр да ичӧт медицина персоналлы, санитаркаяслы (мыськасьысьяслы), регыдъя медицина отсӧг сетан автомашинаясса водительяслы сэк, кор найӧ удж серти кывкутана могъяс збыльмӧдан кадколастӧ висьмӧмаӧсь COVID-19 выль коронавирус инфекцияӧн либӧ больничаысь бокын висьмӧмаӧсь ты ӧдӧмӧн, ӧтчыдысь сьӧм мынтӧмсӧ (водзӧ – ӧтчыдысь сьӧм мынтӧм) 5 000 шайт мындаын.
2. Ӧтчыдысь сьӧм мынтӧмсӧ сетӧны ӧтчыдысь тайӧ шуӧмлӧн 1 пунктын индӧм уджалысьяслы ӧти удж сетысь дорын удж йылысь ӧти сёрнитчӧм серти сэк, кор сійӧ 2020 вося рака тӧлысь 16 лунсянь да содтӧд дасьлун режим помасьтӧдз, мый пыртӧма «Содтӧд дасьлун режим пыртӧм йылысь» Коми Республикаса Юралысьлӧн 2020 во рака тӧлысь 15 лунся 16  №-а Индӧдӧн, висьмӧма ПЦР методӧн лабораторнӧя эскӧдӧм COVID-19 выль коронавирус инфекцияӧн либӧ больничаысь бокын висьмӧма ты ӧдӧмӧн, мый тӧдмалӧма тысӧ компьютернӧй томография методӧн туялӧм бӧрын.
3. Ӧтчыдысь сьӧм мынтӧмсӧ оз урчитны уджалысьяслы, кодъяс босьтісны ӧтчыдысь страхӧвӧй мынтӧмӧн содтӧд страхӧвӧй гарантияяссӧ «Торъя категория медицина уджалысьяслы содтӧд страхӧвӧй гарантияяс сетӧм йылысь» Россия Федерацияса Президентлӧн 2020 во ода-кора тӧлысь 6 лунся 313 №-а Индӧд серти.
4. Ӧтчыдысь сьӧм мынтӧм серти районнӧй коэффициентсӧ да Ылі Войвыв районъясын да накӧд ӧткодялӧм местаясын уджалӧмысь прӧчентнӧй надбавкаяссӧ оз индыны.
5. Ӧтчыдысь сьӧм мынтӧмсӧ финансӧвӧя могмӧдан ӧшмӧсӧн лоӧ Коми Республикаса республиканскӧй сьӧмкуд.
6. Индыны Коми Республикаса йӧзлысь дзоньвидзалун видзан министерствоӧс ӧтчыдысь сьӧм мынтӧм збыльмӧдӧмсӧ котыртӧм серти Коми Республикаса уполномочитӧм олӧмӧ пӧртысь власьт органӧн.
7. Коми Республикаса йӧзлысь дзоньвидзалун видзан министерство  вынсьӧдӧ ӧтчыдысь сьӧм мынтӧм сетан пӧрадоксӧ.
8. Тайӧ шуӧмыс вынсялӧ сійӧс официальнӧя йӧзӧдан лунсянь. 
Коми Республикаса Веськӧдлан котырӧн
Юрнуӧдысьӧс вежысь – 
Коми Республикаса сьӧм овмӧс министр                                               Г. Рубцова

